
Билдириу

Магъаналы ушакъПАРЛАМЕНТ

Ахыры 2-чи бетдеди.

21-чи май - Кавказ урушда жоюлгъан 
адыгланы эсгериуню кюнюдю

- Хаути Хазритович,  быйыл 
ол къанлы уруш бошалгъанлы 
ёмюр бла жарым толгъанды. 
Бу датагъа МЧА къалай тю-
бейди?

- Биз алгъадан да хазырланып 
башлагъанбыз. Биринчиден, 
илму-теория жаны бла. Бюгюн-
люкде алгъын белгили болмагъ-
ан материалла бла шагъырей-
ленирге онг чыкъгъанды. Сёз 
ючюн, жаланда Францияны 
миллет музейинде 131 архив 
документ табылгъанды. Алада 
черкеслилени юслеринден кес-
лерини кёз къарамларын ол за-
манда жашагъан жолоучуланы, 
алимлени  жазгъанлары, тарых 
жаны бла алып къарагъанда, 
артыкъда магъаналыдыла. 

Бюгюнлюкде ала тинтиле ту-
радыла. Бирлеге дау этер ючюн 
угъай, халкъыбызны тарыхын  
тюз тохташдырыр мурат бла  
бардырабыз аланы экспер-
тизаларын. Кертини билирге 
керекди, андан дерсле алып, 
келир заманлада  къыйынлыкъ-
ладан, зорлукъдан сакъланыр 

Бюгюн Нальчикде Кавказ 
уруш бошалгъанлы 150 жыл 
болгъанына жораланнган 
эсгериу жумушла бардырыл-
лыкъдыла. Аны себепли къау-
ум орамлада транспортну жю-
рюуюне чек салынырыкъды, 
деп билдиргендиле шахарны 
администрациясыны пресс-
службасындан. 

Алайды да, Ленин атлы про-
спектни Балкарская орамгъа 
къошулгъан жеринден темир 
жол вокзалгъа дери кесегин-
де, сора проспектни узунлугъ-
унда анга къошулгъан башха 
орамлада да эрттенликде 
тогъуздан башлап битеу эс-
гериу жумушла бошалгъынчы 
машиналагъа жол боллукъ 
тюйюлдю. 

Шогенцуков проспектде да 
Балкарская орам къошулгъан 
жерден Кешоков орамгъа 
дери жаш тёлю баргъан ке-
зиуге жол жабыллыкъды. 
Дагъыда жамауат транспорт-
дан къалгъан машиналаны 
барысына да Кешоков орам-
ны Шогенцуков проспектден 
башлап 2-чи Таманской ди-
визии орамгъа дери, сора 
Кабардинская орамны Мало-
кабардинская-Кешоков ке-
секлеринде да жюрюуге чек 
салынырыкъды.

Бизни корр.

2014 жылны экинчи 
жарымына газетлеге 
бла журналлагъа жазы-
лыу  кампания  барды-
рылады.
С и з  « З а м а н н г а » 

связьны къайсы почта  
бёлюмюнде да жазы-
лыргъа боллукъсуз . 
Бу магъаналы жумушну 
узакъгъа созмагъыз.

Жазылыу - 2014Жазылыу - 2014

Бизни индексибиз Бизни индексибиз - - 5153251532

Багъалы окъуучула !

Транспортну 
жюрюуюнде 
тюрлениуле

Хаути СОХРОКОВ: 

Халкъны терс жол бла элтирге, къаугъа къозгъаргъа 
излегенле муратларына жеталлыкъ тюйюлдюле

Кавказ уруш бошалгъанлы 150 жыл толады. Ол 
къазауатны юсюнден  оюмла тюрлю-тюрлю  болгъан-
дыла. Озгъан ёмюрлени тарыхыны эмда халкъны 
бюгюнлюкде проблемларыны юслеринден Халкъла 
аралы черкес ассоциацияны башчысы Хаути Сохро-
ков бла ушакъ бардыргъанбыз.

ючюн. Ол а бизге Аллах бирге 
жашаргъа насып берген къоншу 
миллетле бла келишиулюкде, 
мамырлыкъда турургъа онг 
берликди.

Бу датагъа хазырланыуну 
юсюнден айтханда уа, анга  ата-
лып бир къауум конференция, 
илму жыйылыула болгъандыла. 
Сёз ючюн, Къабарты-Малкъар 
къырал университетде адыг 
диаспораланы жаш тёлюсю 
бла тюбешиу къуралгъанды. Бу 
кюнледе уа «Диалог на Эльбру-
се» деген конференция кесини 
ишин бошагъанды. Аны Горча-
ковну атын жюрютген фонд бла 
бирге къурагъаныбызны айты-
рыкъ эдим. Бизни ассоциация 
бу белгили фондну бир къауум 

грантын къытханды.
Украинада баргъан къаугъа  

дунияда Россейни айнырын сюй-
меген кючле болгъанларын кёр-
гюзтгенди. Адыгла да, кеслерини 
тарыхларын ангылап, бюгюнлюк-
де бола тургъан геополитика тюр-
лениулеге сакъ болургъа, бизни 
Россейге къажау этерге кюрешген 
кючлеге тюз жууап берирге ке-
рекдиле. 

Биз Россей Федерацияда   мил-
летлени къарындаш юйюрлеринде 
жашайбыз. Къабарты-черкес-
адыг халкъ заман башха тюрлю 
бола баргъанын ангылайды. Ма 
аны ючюн магъаналыды, бетден-
бетге къарап, 150 жыл мындан 
алгъа болгъан къанлы къазауатны 
юсюнден тюзлюкню тохташдырыу. 

2014 жылда Сочиде Олимпи-
ада оюнланы аллында аллай 
атлам этилгенди.  Россейни 
башчыларыны политика оюм-
лулукъларыны хайырындан 
адыг халкъны диаспорасына 
ата-бабаларыны журтларында 
болургъа, туугъан жерлерин 
кёрюрге онг берилген эди. Уллу 
делегация шапсугла жашагъан 
элледе болгъандыла, акъсакъ-
алла, жаш тёлю бла да тюбеш-
гендиле.  

Тыш къыраллы жерлешлери-
биз кёси кёзлери бла кёргендиле 
черкеслилеге Россейде  къал-
лай онгла къуралгъанларын, 
бизни тарыхыбызгъа къаллай 
хурмет этилгенин. Олимпиада 
оюнланы бек уллу объектлерине 
адыг атла берилгенлери анга 
шагъатлыкъ этедиле. 

Диаспораны келечилери кес-
лери жашагъан къыралларында 
мында кёрген затланы юслерин-
ден   керти хапар айтырыкъды-
ла. Ол да бек къыйматлыды.

Кенгешни ача, Парламентни 
спикери Чеченланы Ануар  былтыр  
бюджетге тюрлениуле юч кере 
кийирилгенлерин эсгертгенди. 
«Ахча къытлыкъгъа да къарамай, 
республиканы финанс болумун 
игилендириу жаны бла мадарла 
этилгендиле», - дегенди ол.

Аны хайырындан а экономиканы 
игилендирирге онг чыкъгъанды. 
Спикер келтирген шартлагъа кёре, 
республиканы кесинде чыгъа-
рылгъан продукцияны ёлчеми 45 
миллиард сомгъа жетгенди. Ол а, 
аны аллында жыл бла тенглеш-
диргенде, 5,2 процентге кёпдю.  
Республиканы дотациялыгъы 5,2 
процент болгъанды.  

Аны бла бирге бюджет   милли-
ард сом дефицит бла къуралгъан-
ды. «Бюджетни дотациялыгъын-
дан къоркъмазгъа чакъырлыкъ 
эдим. Ансыз республика кесини 
боюнуна алгъан борчланы тол-
туралмай къаллыкъды. Болсада 
экономиканы  айнытыргъа, фи-
нансла табаргъа, налог базаны 
кенгертирге тийишлиди», - деп 
чертгенди спикер эмда ол жаны 
бла бир къауум предложение 
бергенди. 

Былтыр республикалы бюджет 
къалай толтурулгъаныны юсюн-
ден баш докладны экономиканы 
айнытыу министрни къуллугъун 
толтургъан Ирина Мишкова  эт-
генди. Ол келтирген шартлагъа 
кёре, бюджетни файдалары 23,2 
миллиард сомдан аслам болгъан-
дыла. Алай прогноз кёрюмдюле  
95 процентге тамамланнгандыла. 

Былтыр республикагъа алайлай 
15 миллиард сом берилгенди,  
кеси файдаларыбыз 8,2 милли-
ардха жетгендиле. «Биз салгъан 
план кёрюмдюле 1,5 миллиард 
сомгъа толтурулмай къалгъан-
дыла. Болсада 2012 жыл бла 
тенглешдиргенде, кеси файдала-
рыбыз 3,5 процентге ёсгендиле», 
- дегенди докладчы.

Налогла план кёрюмдюледе 
белгиленнгенден эсе  84,8 процен-
ти тенгли толтурулгъандыла эмда 
7,8 миллиард сомгъа жетгендиле. 
Битеу да бирге  1,4 миллиард сом 
тюшмей къалгъанды. Къоран-

Налог базаны кенгертирге  
кереклиси айтылгъанды

чланы юслеринден айтханда уа, 
план кёрюмдюле жаланда 85,9 
процентге толтурулгъандыла 
эмда  24,3 миллиард сомгъа 
жетгендиле.  

Ирина Мишкова  ахча къаллай 
жумушлагъа берилгенин  тын-
гылы айтханды. Бюгюнлюкде уа 
республиканы къырал борчу 4,8 
миллиард сомдан асламды, ол 
а, 2012 жыл бла тенглешдирген-
де, 27,7 процентге кёпдю  (2012 
жылда борч бир миллиарддан 
кёп эди).  Бу ахчаны асламы (2,5 
миллиард) банк кредитледиле. 

Докладчыгъа соруула кёп бол-
гъандыла. Депутатла республи-
калы программаланы жашауда 
бардырыугъа ахча толусунлай нек 
бёлюнмегенин, приватизацияны 
планы толтурулмай къалгъаныны 
сылтауларын билирге сюйгенди-
ле. Приватизацияны юсюнден 
соруугъа жууапны  Жер эмда 
ырысхы бла байламлы халла   
жаны бла къырал комитетни  баш-
чысы Анна Тонконог бергенди. Ол 
ангылатханыча, республиканы ие-
лигинде болгъан объектле эмда 
акцияла аукционлагъа къауум 
кере чыгъарылгъандыла, алай 
аланы сатып алыргъа  заявкала 
берилмегендиле.  

Спикерни орунбасары Натби Бо-
зиев а былтыр  налогланы асламы  
адамланы айлыкъ хакъларындан  
(НДФЛ) жыйылгъанын белгилеп, 
ол артыкъ иги шарт болмагъанын  
айтханды. Дагъыда хар жылдан 
да акциз продукция  чыгъаргъан 
предприятияланы файдаларына 
план кёрюмдюле салынып, алай 

ала толтурулмай къалгъанларын 
да жарсыулу ишге санагъанды   
эмда бюджетни къурагъанда, 
бюгюнлюкде ишлеген, файда 
келтирген, лицензиялары болгъан 
предприятияланы кёрюмдюлери-
не таяныргъа чакъыргъанды.

Парламентни Бюджет, налог-
ла эмда финансла жаны бла 
комитетини башчысы Сафарби 
Маремуков да акцизле жыйыл-
магъанларына энчи эс бургъан-
ды.  Битеу да бирге бюджетге 1,5 
миллиард сом тюшмегенди. Бел-
гили болгъаныча, республикада 
ичги чыгъаргъан   42 предприятие 
барды, алай аладан лицензияла-
ры жаланда 15-сини барды. 

Сафарби Маремуков дагъыда 
бир-бир предприятиялагъа льго-
тала бериу тюз болгъанын бла 
къалгъанын сюзерге кереклисин 
белгилегенди. «Республика пред-
приятиялагъа тутхучлулукъ этеди, 
алай ала уа кеслерини боюнлары-
на алгъан борчланы толтурмай 
къоядыла», - деп къошханды.

Жыйылыуда дагъыда Контроль-
эсеплеучю палатаны башчысыны 
экинчиси Михаил Афашагов, 
экономика айнытыу министрни 
къуллугъун толтургъан Чочайланы 
Марьям, РФ-ни Налог службасы-
ны КъМР-де Управлениясыны та-
матасыны экинчиси Сарбашланы 
Светлана да сёлешгендиле. 

Ахырында депутатла КъМР-
ни Парламентине, Правитель-
ствогъа, Налог службаны Управ-
лениясына, жер-жерли само-
управление органлагъа тийишли 
эсгертиуле къабыл кёргендиле. 
Алада Контроль-эсеплеучю пала-
та тапхан кемчиликлени кетерип, 
келир жыллада бюджетни къу-
рагъанда, аланы болдурмазгъа 
кереклиси айтылгъанды. Дагъыда 
бюджетни файдаларын игилен-
дириу, налог базаны кенгертиу  
жаны бла мадарла этерге, ре-
спубликаны иелигинде болгъан 
ырысхыны сатханда, аукционланы 
тийишли даражада къураргъа 
кереклиси да белгиленнгенди 
эсгертиуледе.

ТИКАЛАНЫ Фатима.

Быйыл «Машук-2014» деген 
жаш тёлю форум быйыл 4-17-
чи августда Ставрополь крайда 
бардырыллыкъды. Къабарты-
Малкъардан анга 300 жаш адам 
къатышырыкъдыла. 

Бу кюнледе бизни республика-
дан къырал университетде ары 
барлыкъ къызланы бла жашланы 
проектлерин сайлау жаны бла 

«Машукга» проектлени сайлайдыла

ПРЕСС-КОНФЕРЕНЦИЯ

ЕГЭ быйыл онюч предметден 
берилликди. Окъуучула сайла-
магъан жангыз да испан тилди. 
Историядан, обществознания-
дан экзамен берирге сюйгенле-
ни саны да кёбейгенди.

Биринчи экзамен 26-чы май-
да бардырыллыкъды. Бу кюн 
сабийле географиядан бла 
орус литературадан сынаула-
ны ётерикдиле. Орус тилден 
экзамен а 29-чу майда барды-
рыллыкъды. Билдиргенибизча, 
быйыл 38 пункт ишлерикди. Ала 
барысы да видеокамерала бла  
жалчытылыннгандыла. Аланы 
алыр ючюн ырысхы федераль-
ный бюджетден бёлюннгенди. 
Дагъыда пресс-конференцияда 
айтылгъаннга кёре, экзаменле-
де бузукълукъла бла неда аланы 
эсеплери бла байламлы апел-
ляциягъа бериуню жорукълары 

«ЕГЭ-ни тюз халда бардырыу - 
барыбызны да борчубузду»

тюрленмегендиле.
2014 жылда ЕГЭ-ни барды-

рыуну къурагъанла эм ишлеге 
къарарыкъла да барысы да 
алышындырылгъанларын бил-
диргенди министр. Федерал 
даражалы 38 жамауат къара-
учу да къатышырыкъды бу жу-
мушха. Быланы барысыны да 
къоркъуусузлукълары жалчыты-
лынырыкъды. Онлайн режимде 
алагъа да логинле бла парольла 
юлешиннгендиле.

Тюбешиуде журналистле бек 
бийик эм бек аз балла бла хал-
ны, аллай окъуучулары болгъан 
школланы артда болумларын 
билирге да сюйгендиле. Шимал 
Кавказны саулай алып къа-
рагъанда, бизде билим бериу 
система аман болмагъанын 
чертгенди Нина Гузеровна. Де-
кабрь айда болжалдан алгъа  

бардырылгъан экзамен къайгъы 
этдиргенин да букъдурмагъан-
ды. Алай аллай сынауладан са-
бийле хар ай сайын ётгендиле. 
Бу жумуш а окъуучула кюнден-
кюннге  аны халына тюшюне, 
экзаменни да игирек бере баш-
лагъанларын да белгилегенди. 

Алай бла энди выпускникле 
ЕГЭ-де иги результатла болду-
рурла деген ышаныу да болгъа-
нын айтханды. Окъуучу экзамен-
ден 80 балл алгъан эсе, аллай 
ишлеге жангыдан къараллыгъ-
ын да ангылатханды. Жаланда 
мында угъай, федерал даража-
да окъуна. «Сабий бийик баллны 
кеси билими бла алса, къоркъуу 
жокъду. Аллай выпускнигибиз 
ючюн  биз къалайда да эркин 
сёлешаллыкъбыз. Нек дегенде 
экзамен - ол бизни барыбызны 
да ишибизни кёргюзтген затды. 
Сабийле уа жаланда тамблагъы 
кюнюбюз тюйюлдюле. Биз эк-
заменни юсюнден бюгюн айта 
эсек, жаш тёлю да бизни бю-
гюннгю кюнюбюздю»,- дегенди.

Тюнене КъМР-ни билим бериу эм илму министри 
Нина Емузова быйыл  ЕГЭ-ни къурауну бла бардыры-
уну юсюнден журналистле бла пресс-конференция 
бардыргъанды. Тюбешиуню кезиуюнде ведомствону 
башчысы Бир къырал экзаменни алты мингден аслам 
абитуриент берлигин билдиргенди.

Ахыры 3-чю бетдеди.

Тюбешиу

регион кезиу башланнганды. 
«Машукну» дирекциясыны ке-
лечиси Байсыланы Темиржан 
айтханнга кёре, ыйыкъны ичин-
де Жаш тёлюню ишлери жаны 
бла федеральный агентствону 
экспертлери алагъа лекцияла 
окъурукъдула, семинарла бар-
дырлыкъдыла. Магъаналы про-
ектлени сайларыкъдыла.  

Эсигизге салайыкъ, форумгъа 
къытышып хорлагъан жаш адам-
лагъа федеральный бюджетден 
100-500 минг сомгъа жууукъ 
грантла бериледиле. Былтыр 
аллай ахча саугъалагъа 528 жаш 
адам тийишли болгъандыла. 
Аладан 43-сю бизни республика-
ны келечилери эдиле. 

    ГЕРИЙЛАНЫ Асият.

Черкес князьланы  совети. 1858 жыл. Суратчы Мухамед Хагундоков. 

Тюнене КъМР-ни Пар-
ламентини Бюджет, 
налогла эмда финансла 
жаны бла комитетини 
башламчылыгъы бла 
жамауат тынгылаула 
бардырылгъандыла.  
Анда   2013 жылны бюд-
жети къалай толтурул-
гъаны сюзюлгенди. 

Заюково элни 2-чи номерли 
школунда Уллу Ата журт урушха 
дери эм андан сора жыллада  
ишлеп тургъан  31 устазны сый-
ларын кёрюп байрам жыйылыу 
къурагъандыла. Тюбешиуге рай-
онну бла элни администраци-
яларыны келечилери, устазла, 
атала бла анала эм окъуучула  
къатышхандыла.   

- Кесигиз билгенден, адам 
жангыз бала бла да къыйнала-

ФОРУМ

Эсгертме къанга ачхандыла
ды, устазны юсюне уа  талай 
окъуучуну ауурлугъу тюшеди. Ол 
заманын, къарыуун къоратмагъ-
ан бир сабий да жокъду,- деп 
белгилегенди Бахсан районну 
билим бериу управлениясыны 
таматасы Тамара Абрегова.   

Жашауларын устазлыкъ бла 
байлагъан ветеранлагъа ол 
кюн школчула бла садикге жю-
рюгенле концерт программа 
кёргюзтгендиле. Байрамны бир 

кезиуюнде  уллу-гитче да бек жа-
ратхан «Экзамен» деген конкурс 
башланнганды. Мында устазла 
билетледе соруулагъа  тюз жуу-
апла берирге керек  эдиле.  

Мероприятияны ахырында 
уа  158 устазны аты жазылгъан 
эсгертме къанганы ачхандыла.  

Лера АБАЗОВА,
Бахсан районну администра-

циясыны пресс- службасы. 

Ахыры. Аллы 1-чи бетдеди.

Тинтиуле

Халкъны терс жол бла элтирге, 
къаугъа къозгъаргъа излегенле муратларына 
жеталлыкъ тюйюлдюле

Жюз жыл чакълы баргъан 
Кавказ уруш регионну кёп 

халкъларына къатылгъанды. 
Малкъарлыла бла къарачай-
лыла да къалмагъандыла ол 
заманны бушуулу ишлеринден 
бир жанында. Аз болгъанлары 
эмда таулада къыйын болум-
лада жашагъанлары себепли 
ала патчах Россейни колониялы 
политикасына башха къоншу 
халкъла бла бирге къажау  сю-
елгендиле. 

Артыкъда уллу байламлыкъ-
ны уа къабартылыла бла жю-
рютгендиле. Шёндюгю тарыхчы 
К. Дзамихов 17-чи ёмюрню ахы-
рында, 19-чу ёмюрню башында 
къарачайлыла къабартылыла-
ны миллет-азатлау кюрешлери-
не - Адильгерий Атажукин бий 
эмда эфенди Исхакъ Абуков 
башчылыкъ этген шерият къы-
мылдауларына-къатышханларын 
белгилейди. 1804 жылда болгъан 
уллу къозгъалыуну кезиуюнде да 
малкъарлыла бла къарачайлыла 
къабартылылагъа болушлукъгъа 
келгендиле. 

Ала бла бирге Чегем сууда ге-
нерал-лейтенант Глазенапаны от-
ряды бла сермешгендиле. «…Тау 
ауузлада 11000 къабартылы бла 
бирге чегемлиле, малкъарлыла, 
къарачайлыла эм осетинлиле да 
къаты къазауат этгендиле»,-деп 
жазгъанды генерал россейли им-
ператор Александр 1-ге.

Къозгъалыу тунчукъдурулгъан-
дан сора къабартылыладан 

кёплери таулагъа, малкъарлыла 
бла къарачайлыла жашагъан жер-
леге къачханларын да белгилемей 
жарамаз. Алай а биринчи кере 
болмагъанды. Сёз ючюн, 1787 жыл-
да Къабартыны приставы былай 
жазгъанды: «Къабартылыла, керек 
болса, алада (таулулада.-М.Б.) бугъ-
унадыла».

Бир ненча жылдан эки миллет да 
бирге болуп дагъыда бир сермешге 
киришедиле. 1810 жылда апрельде 
Къабартыгъа генерал Булгаковну 
башчылыгъында каратель экспе-
диция жиберилген эди. Адыглагъа 
кеслерини юйюрлерин, малларын 
да тау ауузлада бла агъачлада 
букъдурургъа тюшгенди. Халкъны 
аскерини ёзегин тутхан бийле бла 
байла уа аланы къорууларгъа ха-
зырланнгандыла. 20-чы апрельде 
Булгаков Черек сууда лагеринден 
быллай билдириу ийгенди: «Аланы 
(къабартылыланы) сауутланнган 
къаууму 2000 атлыдан бла жаяу 
аскерден къуралыпды. Ала таулу-
ланы болушлукълары бла бегинип 
тургъан эки тарны мен жапханма».

1821-1822 жылда Кавказда 
аскерлени  башчысы 

А.Ермолов, регионнга теренирек 
кирир муратда, Кавказ ызны тау 
этеклеге дери созуп, Малка, Бах-
сан, Чегем, Нальчик, Урван, Черек 
эмда Урух суулада жангы бегинн-
ген жерле къурагъанды. Россейге 
бой салыргъа унамагъан къабар-
тылыланы ызларындан болуп, 
Малкъарны тау ауузларына окъуна 
сугъулгъанды. Сёз ючюн, Таусултан 
Атажукинни ауулун гунч этер мурат 
бла патчахны солдатлары Бахсан 
ауузну теренине киргендиле, анда 
Таусултанны элинде жашагъанла 
бла эмда Орусбий улуну жамауа-
тында къабартылылагъа болушхан 
таулула бла сермешле бардыр-
гъандыла.

Ермолов кеси билдиргеннге кёре, 
ол заманда къабартылыла, хорла-
тып, Къобан артына кетгендиле, 
аланы асламысы уа къарачай 
халкъны ичинде къалгъанды. Бел-
гили орус аскер тарыхчы В.А.Потто 
Бахсан ауузда отряды бла сермеш-
ген офицер Конарев ол заманда 
таулулагъа дерт жетдирир ючюн, 
аладан аманатха он сабийни ал-
гъаныны юсюнден жазгъанды. 
Архив материалла шагъатлыкъ 
этгенлерине кёре, аманатла Мал-
къарны башха бий юйюрлеринден 
да алыннгандыла. Аланы Георги-
евскде жесирленича тутхандыла. 
Сёз ючюн, 1823 жылда анда ама-
натха алыннган жети таулу сабий 
болгъанды.

Къобан артына кетген къабар-
тылылагъа «къачхынчыла» 

Кавказ уруш бошалгъанлы 150 жыл болду. 
Ол къуру регионда жашагъан миллетлеге  
угъай, битеу россейли халкъгъа да уллу палах 
келтирген эди. Анга къатышхан генералладан 
кёплери, артыкъда тыш къыраллыла, бек кюй-
сюз болгъандыла, акъылсыз политиканы бар-
дыргъандыла. Алай кавказлыланы жанындан 
да кёп жангылычла этилиннгендиле: ала бир 
тилли болалмагъандыла,дин эм сатыу-алыу 
ючюн Тюркге жалыннгандыла, алай бла орус-
луланы ачыуландыргъандыла.

Черкеслиле Россей бла келишалмагъанды-
ла, эштада,анга аланы кавказ ёхтемликлери, 
жахилликлери, къарангылыкълары да чыр-
магъан болурла. Аны айта келгеним, урушну та-
рыхын къозгъап,не къадар тереннге кире бар-
санг, эки жаны да кёп жангылыч,кюйсюзлюк, 
акъылсызлыкъ этгенин кёресе. Къазауатны 
алай узакъгъа созулгъаны эмда игилик бла 
бошалмагъаны да ма аны ючюндю.

Анга къатышханла, аны сынагъанла, анга 
шагъат болгъанла, тыш къыраллы жолоучула 
да 1917 жылда большевикле властьха келгинчи 
эсгериулерин жазып тургъандыла. Ала дунияны 
кёп  архивлеринде къалгъандыла.  Алай бир 
жерде да энчи бир китап чыгъарылмагъанды. 
Октябрь революциядан сора уа коммунистле, 
урушну юсюнден жазаргъа эркин этмегенлери 
бла къалмай, черкеслиле биз зорлукъ сынагъан-
быз деп,абери излемесинле,деп тохтагъан эдиле.

Энтта, адамла оюмларын жазаргъа эркин 
болгъанларында да,ол урушну кюйсюзлюгюню 
юсюнден толусунлай айтылмайды. Кертини 
ачыкълагъан  тынгылы китап да чыгъарыргъа 
къолдан келмегенди. Сочиде Олимпиада 
оюнлагъа дери россейли къуллукъчула да 
черкеслилеге геноцид этилгенине ахыры бла 
да эс бурмагъандыла. 

Халкъны ол бушуулу кезиуюню юсюнден кёп 
тюрлю оюмла жюрюйдюле. Бирле черкесли-
лени киши зор бла кёчюрмегенди, дегендиле. 
Башхала, дин фанатиклени бла миллетчилени 
айтханларына къарап, Север Кавказда энчи, 
муслийман къырал къураргъа сюйгендиле. 

Хаути СОХРОКОВ: 

Къачан да бир бирге 
билек болуп жашагъанбыз

Хар жумушну да терен 
ойлап тамамлайыкъ

Бирле уа Саакашвилиден болушлукъ излегенди-
ле. Радикалла Интернетде Россейни аманлагъ-
андыла, алай бла черкеслилеге болушханны 
къой, аланы излемлерин толтурургъа бютюн 
чырмау болгъанларын ангыламай. Халкъны бу 
жумушун тамамлауну жолунда биягъы оюмсуз-
лукъ жиберилди.

Тарыхчыла бла алимле, ол жюзжыллыкъ 
урушну юсюнден айта, таулуланы ахыры бла да 
сагъынмагъанларын да мен терсге санайма. 
Ол къазауатха ала да къатышмай къалмагъ-
андыла, аны азабы алагъа да жетмей амалы 
жокъ эди. Ол халатны да тюзетирге керекди. 
Аны уа жаланда жангылгъанына женгдирген  
эталлыкъды.

Россейли оноучуланы, кавказлыланы да 
жанларындан этилиннген кемчиликлени эсге 
алып, черкеслиле бла байламлы тюз оноу 
чыгъарыргъа тийишлиди. Алагъа геноцид 
этилгенине женгдиргени бла къалмай, дайым 
да кёз-къулакъ болургъа керекди.

Кёп къыйынлыкъ кёрген малкъар халкъгъа да 
ма ол халда къарауну тюзге санайма. Биз, чер-
кеслиле бла таулула, кесибиз да бош турмазгъа 
керекбиз: ана тилибизни сакълайыкъ, биригир 
ючюн тюбешиуле, фестивальла бардырайыкъ. 
Кавказ урушну, кёчгюнчюлюкню юсюнден да 
керти хапарла айтырыкъ китапла чыгъарайыкъ, 
бериуле къурайыкъ, материалла хазырлайыкъ, 
симпозиумла бардырайыкъ. Алай алада Россейге 
къажаулукъну ниети болмасын.

Арт жыллада Халкъла аралы черкес ассоциация 
Хаути Сохроковну башчылыгъында эмда Мухамед 
Хафицэ таматалыкъ этген «Адыгэ Хаса» адыгланы  
кёп жумушларын тамамлайдыла. Тюрлю-тюрлю 
къыраллада диаспорала бла тюбешиуле, кон-
ференцияла, жыйылыула бардырадыла. Жыл 
сайын 20-чы сентябрьде Черкеслилени кюнюн 
белгилерге деп, оноу чыгъаргъандыла. Хафи-
цэ ата журтлуларыбыз жашагъан къыралланы 
барысында да болгъанды, уллу тарых материал 
жыйышдыргъанды, кёрмючле къурагъанды, 
китапла да чыгъаргъанды. Аны хайырындан Къа-
барты-Малкъаргъа битеу дуниядан да алимле, 
жазыучула, бизнесменле келедиле. Кёплери бла 
мен да танышханма.

Мухамед басмагъа хазырлай тургъан «Черкеси-
ка» деген изданияны юсюнден энчи айтырчады. 
Ол 150 томдан къуралады, анда  халкъны жашауу 
битеу ёмюрледе да толусунлай кёргюзтюледи. 
Дагъыда Битеудуния черкес энциклопедия да 
чыгъарыргъа белгиленнгени да аламат шартды. 
Мен акъыл этгенден, Москвада адыгланы бла 
таулуланы юйлерин къурауну магъанасы бек ул-
луду. Алада фестивальла, тюбешиуле, кёрмючле 
бардырыргъа боллукъ эди.

Битеу белгиленнген ишлеге Россейни эм 
Къабарты-Малкъарны да правительстволары 
себеплик этериклерине мен ийнанама. Черкес эм 
малкъар халкъланы проблемалары да тамамла-
нырыкъларына ишексизме.

Мухадин КИШЕВ,
Россейни сыйлы художниги, 

Художестволаны россейли 
академиясыны керти члени.

САГЪЫШЛА

дегендиле. Былайда бир затха эс 
бурургъа тийишлиди: ары ала бла 
бирге Россейге бой салыргъа уна-
магъан таулуланы бир къаууму да 
кетгенди. Аладан бирлери Черек 
аууздан тау бийле Айдаболланы Ас-
лан бла  Жанокъа улу болгъандыла.   

Патчахны ууучлаучу политикасы-
на къажау кюрешни таулула бла 
къарачайлыла «къачхынчы къабар-
тылыла» эм башха къоншу халкъла 
бла  бирге бардыргъандыла. Къа-
рачайлыла барысындан да кючлю 
болгъандыла. Аны себепли Ермолов 
1822 жылда 30-чу июльда капитан 
Кашутиннге ала бизни душманыбыз-
дыла, алагъа тюбесенг, къырып бар, 
деп буйрукъ бергенди.

Кавказны халкъларыны миллет-
азатланыу къымылдауларында 

малкъарлыла бла къарачайлыла ас-
ламысында патчахны аскерлерине 
къажау сермешлеге баргъанлагъа 
кеслерини жерлеринден ётерге онг 
бергендиле. Керек болгъанда, баш-
ха болушлукъ да этгендиле, аланы 
къоруулагъандыла. Сёз ючюн, 1825 
жылда «къачхынчы къабартылыла»  
халкъларын патчахха къажау кю-
решге кётюрюр  муратда россейли 
аскерлеге чабыууллукъ этгендиле. 
Артха къайтып келе, алагъа Чегем 
аууздан чыгъаргъа къоймагъанды-
ла. Андан ала жаланда Орусбий 
улуну ауулуну башында къыйын 
тар жолчукъ бла ётюп алай къутул-
гъандыла. Андан а Къарачайгъа 
аугъандыла. Бу жол алагъа чегемли 
бий Кючюкланы  Къаншау эм аны 
жамауаты болушхандыла. 

Аны юсюнден документледе бы-
лай жазылыпды: «…старшина Кю-
чюкланы Къаншау, къарачайлыла 
эм андан тышында жашагъанла бла 
да къаты байламлыкъла жюрютюп, 
Къобан артында тургъанланы ке-
сини жерлери бла терк-терк ётдюр-
генди, алагъа орус аскерге  чабыу-
уллукъ этерге онг берип. Аны ючюн 
аны гитче жашчыгъы  аманатха зор 
бла алыннганды, кесине  да жама-
уаты бла бирге уллу къысыулукъ 
этилип, Россейге кертичи болургъа 
ант этдирилгенди…».

Бу жазыулары болгъан тарых до-
кументни алимлеге уллу магъа-

насы барды. Ол Малкъарны Чегем 
аузунда жамауаты орус аскерле 
бла кёп кере къазауат этгенлерине 
шагъатлыкъ этгени бла къалмай,   
Малкъарны Россей империягъа 
кеси ыразылыгъы бла киргени бла 
байламлы болумну ангылатыргъа 

Тарыхны баш къыйматы - озгъан ишледен оюм эте билиудю

онг береди. Анга кёре малкъар 
депутацияны 1827 жылда 11-чи 
январьда Кавказда аскерлени 
башчысы генерал-лейтенант 
Эмануэльге тилек къагъыты 
шарт оноу чыгъарылыр ючюн 
берилгенди. Алай малкъар жа-
мауат андан иги да алгъа-анга 
къажау аскер операция барды-
рылгъанларындан сора-сана-
лып башланнган эди Россейли 
империяныкъына.  

Россей къыралгъа кирмеген 
къарачайлыла уа къабартылы-
ла эм башха адыг халкъла бла 
бирге колониялы политикагъа 
къажау кюрешни 1828 жылда 
июньда да бардыргъандыла. 
Аскер тарыхчы В.Потто ол кези-
уню юсюнден былай жазгъанды: 
«…къарачайлыла къатышмай 
бир чабыууллукъ этилмегенди, 

къазауат этген къауумланы да ала 
кеслерини жерлеринде букъдур-
гъанлай тургъандыла. Ала бол-
гъанлары къадар, бизни Къобанда 
аскер операцияларыбыз жетишимли 
болаллыкъ тюйюлдюле».

Эмануэльни 1828 жылда ок-
тябрьде къарачай халкъгъа 

къажау каратель экспедициясыны 
сылтауу да ма ол болгъанды. Гене-
рал хорлагъандан сора бий тукъ-
умларындан аманатла излегенди 
эмда халкъны россейли патчахха ант 
этдиргенди. Къарачайлыланы анга 
бой салгъандан башха амаллары 
болмагъанды. Алай аланы къон-
шу халкъла бла байламлыкълары 
асыры кючлю болгъандан, тыяргъа 
къыйын эди. 

Аны кёрген генерал Вельяминов, 
къарачайлыла Къобан артында 
халкълагъа болушханларын къойма-
сала, аманатха алыннган адамлары 
Сибирьге жиберилликдиле,деп да 
къоркъутургъа кюрешгенди. Сёзюне 
кертичи да болгъанды: 1833 жылда 
аманатха алыннганла Россейге жи-
берилгендиле эмда  Дмитриевский 
жарым батальоннга къошулгъанды-
ла. 1834 жылда уа къарачайлылагъа 
тазир салыннганды: ууакъ малладан 
10 минги алыннганды. Андан сора 
да, жыл сайын ала 3 минг къой тё-
лерге керек эдиле.

Ма ол кюйсюз мадарла бир кере 
этилип къалмагъандыла. Алай 

алагъа да къарамай, таулула бла 
къарачайлыла колонизаторлагъа 
къажау кюрешлерин тохтатмагъан-
дыла. Гитче отрядла бла россейли 
аскерле тургъан жерлеге чапхан-
дыла. Аллай къауумладан бирин 
тау бий Мамышланы Нашхо къу-
рап, Кавказ ызгъа чабыууллукъла 
этгенди. Бир жол а аны нёгерлери 
тутулгъандыла, ол кеси уа Чеченнге 
къачханды. Россейли правитель-
ство аны эки гитче жашчыгъын 
алып кетип, Россейге жибергенди. 
Чеченде да Мамыш улу кюрешин 
тохтатмагъанды эмда сермешледен 
биринде ёлгенди.

Алай бла къарачайлыла бла мал-
къарлыла иги кесек заманны  Кавказ 
урушха тири къатышхандыла эмда 
Кавказны халкъларыны патчахны 
ууучлаучу политикасына къажау 
миллет-азатланыу кюрешлерине 
тийишли юлюшлерин къошхандыла.

БАРАЗБИЙЛАНЫ Муслим,
тарых илмуланы кандидаты.

- Кавказ урушха кёз къарам тюрлю-тюрлю 
болгъанды. Совет жыллада ол къазауатны 
юсюнден сагъыныргъа окъуна эркин этил-
мегенин ангыларчады. Алай арт он жылны 
ичинде уа ол къазауатны юсюнден даулашла 
кюч алып барадыла.

-  Кертиди, къыралда ол зорлукъну ахырда 
унутдурургъа деген политика бардырылгъан  
кезиу болгъанды. Алай бюгюнлюкде кёп зат 
ачыкъ этилгенди.  Болсада, къайтарып айтай-
ым, ол бирлеге дау этер ючюн угъай, кертини 
тохташдырыр ючюн керекди.

Дунияда къанлы  урушла дагъыда кёп 
болгъандыла. Сёз ючюн, Уллу Ата журт уруш 
Европаны халкъына уллу заран салгъанды. 
Алай бюгюнлюкде европалыла чеклени ке-
тергендиле, ала бирге жашаргъа итинедиле. 

Арт заманда даулашла нек кюч алып  барады-
ла, деп сораса. Халкъыбыз сынагъан къыйын-
лыкъны башын жабып, аны унутдурургъа деп, 
адамланы сезимлерин бастырып тургъандыла. 
Ол ачыу  жюрекледе жыйылып тургъанды. 

Болсада бир ауукъ замандан хар не да кеси 
жерин табарыкъды. Ол бизни тарыхыбызды, 
аны ангылап, тюз оюмла этгенден сора, аны 
бир жанына салып, андан ары жашаргъа, 
айныргъа керекбиз.

- Алгъаракълада  адыг халкъгъа зорлукъ 
(геноцид) этилгенине женгдирирге керекди, 
деген хапарла жюрюй эдиле. Бир-бир къы-
ралла аны тюзге санагъандыла. Бюгюнлюкде 
уа ол вопрос не халдады?

- Биз бу проблеманы юсюнден кёп кере айт-
ханбыз. Грузияны Россейге къажау болгъан 
башчылары адыглагъа зорлукъ этилгенди 
дегеннге тутхучлулукъ нек бергенлерин ба-
рыбыз да ангылайбыз. Алай бизни юйретирге 
керекмейди, кесибизни да барды акъылыбыз. 

Республиканы Парламенти 1992 жылда окъуна 
чыгъаргъанды аны юсюнден кесини  бегимин.

Патчахны заманында кёп къан тёгюлгенди, 
алай ол озгъан ёмюрлени ишлериди. Бюгюн-
люкде уа биз мамырлыкъда, келишиулюкде 
жашаргъа излейбиз.

- Сиз башчылыкъ этген Ассоциация бек 
магъаналыгъа къаллай проблемаланы са-
найды?

- Ассоциацияны уставда белгиленнген му-
ратлары барды. Бек алгъа ол республикада 
мамырлыкъны сакълауду. Муратларыбызны 
юслеринден айтханда уа, баш магъаналы 
жумушладан бири-тыш къыраллы диаспорала 
бла байламлыкъла къурауду. 

Адыгла жашагъан къыраллада 53 бёлюмю-
бюз, «Хасабыз» бардыла. Бир-бир къыраллада, 
сёз ючюн, Тюркде бизни жерлешлерибизни 
саны беш миллионнга жетеди. Иорданияда, Си-
рияда уа 100-шер минг бардыла. Аны себепли 

байламлыкъланы къурау бек магъаналы ишди. 
Аны бла бирге уа ана тилибизни, культурабызны, 

адет-тёрелерибизни сакълау да баш борчладан 
бириди. Диалектлеге къарамай, бизни бир литера-
тура тилибиз болса игиди, алфавитибиз да бир ке-
сек къыйыныракъды, аны да сюзерге тийишлиди.

Ючюнчюден, ата-бабаларыны журтларына 
къайтыргъа сюйгенлеге онгла къураргъа, адам-
ланы туугъан журтларына чакъыра эсек, алагъа 
тийишли жашау онгла берирге керекди. 

Алай арт жыллада, бизни тергеулерибизге 
кёре, Къабарты-Малкъардан тышына иги 
кесек адам кетгенди - ишсизликни, баш ке-
чиндирирге къыйын болгъаныны хатасындан. 
Биз жерлешлерибизни кесибизге чакъыра 
эсек,  экономикабызны аягъы юсюне этерге, 
адамлагъа онгла къураргъа борчлубуз.

Алай Сирияда уа хал ахырда башхады. 
Адамла, урушдан къачып, ата журтларына 
келгендиле. Алагъа болушмай къояргъа эркин 
тюйюлбюз. Урушдан къачхан юйюрле санато-
рийледе жашап турадыла.

- Ушагъыбызны ахырында не айтырыкъ эди-
гиз миллетге?

- Адыгланы терс жол бла элтирге, жангыдан 
къаугъа ачаргъа излегенле муратларына жетал-
лыкъ тюйюлдюле. Бизни миллет оюмлулугъу, 
сагъыш эте билгени бла энчиди. Халкъны 
тарыхында  бек уллу къыйынлыкъ болгъанды, 
аны ючюн адамла мамырлыкъны, тынчлыкъны 
багъасын биледиле. 

Сёзюмю ахырында уа Россейде жашагъан би-
теу халкълагъа да тынчлыкъ, ырахатлыкъ тежерик 
эдим. Миллетими уа, озгъан ёмюрлени унутмай, 
алгъа къараргъа, адетлерибизни-тёрелерибизни 
келир ёмюрледе сакълаяллыкъ оюмлу, тёзюмлю 
жаш тёлю ёсдюрюрге чакъырама. 

Ушакъны ТИКАЛАНЫ 
Фатима бардыргъанды. 

Черкес аскерле походда. 1838 жыл. Художник белгисизди.
Аскер башчыла Шурухуки Дугуж, Хаджики Мухамед, 

Ордазаоки Дзепш. 1840 жыл. Художник Джеймс Бёлль.

Александр II абадзехли эм шапсуглу  депутация бла  тюбешиую.  Художник Теодор Горшельт.Александр II абадзехли эм шапсуглу  депутация бла  тюбешиую.  Художник Теодор Горшельт.

Черкесли атлыла таулада. 1885 жыл. Альфред Вирудц-Ковалевский.Черкесли атлыла таулада. 1885 жыл. Альфред Вирудц-Ковалевский.



3Бараз кюн, 2014 жылны 21-чи майы
Интернет-версия: zaman.smikbr.ru

З А   М  А  Н

Дмитрий ПРАСОЛОВ, 
Гуманитар тинтиулени институтуну этнология секторуну таматасы, 

тарых илмуланы кандидаты:
- Мен акъыл этгенден, Сергей Меликовну РФ-ни Президентини СКФО-да толу 

эркинликли келечисини къуллугъуна салыннганы  бек тюз оноуду. Ол кеси Кавказ-

данды, регионда аскер къуллукъдан да сынауу барды. Бу оноу СКФО-да шёндюгю 

эм келир заманны борчларын толтурууну бютюн хайырлы амалла изленнгенине 

шагъатлыкъ этеди деп, мен алай сунама.

Север Кавказны ишлери жаны бла министерствону башчысына уа Лев Кузнецов 

да бошдан салынмагъанды. Ол энди РФ-ни Правительствосунда министерствогъа 

оноу этерик Александр Хлопонин бла бирге ишлеп тургъанды.

Борис ПАШТОВ, 
КПРФ-ни Къабарты-Малкъар республикалы комитетини биринчи секретары:

- Къыралны башчыларыны шёндюгю мадарлары Север-Кавказ регион айырылыр-
гъа кереклисини юсюнден хапарланы болмачылыкъларына шагъатдыла. Регионнга 
оноу этиуде уллу тюрлениуле болгъандыла. Аны тюзге санайма, Север-Кавказ фе-
деральный округга айныргъа жангы онгла ачыладыла деп, алай къарайма. Мында 
жашауда бардырылгъан проектле промышленностьда, туризмде бла эл мюлкде 
ишни жангыча къурауну излейдиле. Аны уа жаланда къыралны къатышыуу бла, 
аны башчылыгъы бла тамамларгъа боллукъду.

Ол кёзден къарасакъ, РФ-ни Север Кавказны ишлери жаны бла министерство-

СОРУУ

СКФО-да жангы полпред салыннганына эмда Север Кавказны 
ишлери жаны бла министерство къуралгъанына сиз къалай къарайсыз?

Дагъыстанда 11 миллиард сом багъасы 
инвест-проектле тындырылгъандыла

Дагъыстанны властьлары 2013 жылда битеулю багъасы 

11 миллиард сомгъа жетген 10 инвестиция проектни жаша-

уда бардыргъандыла, дегендиле жер-жерли министерство-

сунда. Озгъан жылда республиканы экономикасына 41,2  

миллиард сом тюшген эди инвест-проектледен, инвестиция-

ланы ёсюу атламлары, 2012 жылдагъы бла тенглешдирген-

де, 22 процентге ёсгендиле, дегендиле ведомствода.

Министерствода айтханларыча, белгиленнген планлагъа 

кёре салынырыкъ объектлени тизмелеринде 82 пункт бар 

эди, алагъа 246 миллиард сом бёлюннген эди, алай аладан 

20 проценти ишлемегенди. Аланы эки тизмеге юлешгенди-

ле: инвест проектлеге эм бизнес-идеялагъа. Къауумланы 

къурагъанда,  тирилери 46 болгъанды 196 миллиард сом 

багъасы бла эм 92 проект - 78 миллиард сом, дегендиле 

министерствода.

Бир жылгъа - 80 минг тонна жылыу  изоляция
Ростов областьда ишленип башланнган жылыу матери-

алла чыгъарлыкъ заводда юйлени къабыргъаларын, балкон-

ларын жылытыргъа салынырыкъ материалла (таш мамукъ) 

бир жылгъа 80 минг тонна чыгъарлыкъды. Аны (базальт 

волокнону) этерик биринчи ыз 2015 жылда  июльда ишлеп 

башларыкъды деген оюм барды. Аны производстволу кючю 

бир жылда 86 минг тонна  боллукъду. Экинчи эм ахыргъы 

ызла  2010 жылда берилликдиле, дейди «ТехноНиколь» 

корпорацияны президенти Сергей Колесников.

Предприятияда 400 ишчи жер боллукъду. Къурулуш 

Красносулинск районда башланнганды. Аны битеулю сме-

тасы 3 миллиард сомду.

Ичер сууну качествосу кётюрюллюкдю
Къарачай-Черкесде Адыге-Хабль аулда суу бла жал-

чытырыкъ объектлени къурулушлары бошалгъандыла. 

Ала 4 мингнге жууукъ адамны качестволу сууну хайырла-

нырча этерикдиле, дейдиле регионну башчысыны пресс-

службасында. Бир сутканы ичинде 1,8 минг кубометр суу 

жыйылыучу водозаборну 1 сагъатха 150 кубометр кючю 

болгъан насос станциясы барды. Къурулуш КъЧР-ни башчы-

сы Темрезланы  Рашидни  буюрууу бла 2013 жылда сен-

тябрьде башланнган эди.

Жараусузгъа саналгъан 
продукцияны чыгъармай

Къалмукъда тууарланы ёсдюрген, сойгъан эм жа-

рашдыргъан комбинатны хайырланыргъа жылны ахырына 

дери берликдиле. Проектни багъасы 4,5 миллиард сомду, 

дегенди ИТАР-ТАСС-ны корреспондентине республиканы 

къурулуш, транспорт эм жол мюлк министри Кирилл Ботов. 

Аны кючю бир кюннге 300 тууарны союп жарашдырыргъа 

жетерикди, бир жылгъа уа - 80 мингни. Аны бла бирге уа 

комплексни иши жараусузгъа саналгъан продукцияны чыгъ-

армазча къураллыкъды. 

Этден бла субпродуктладан сора да, предприятие та-

уукъладан, малладан аш-азыкъ эм фармацветика колла-

генлени (белокну) чыгъарыр муратдады. Комплекс хазыр 

болса, республиканы 400 адамы анда кеслерине иш таба-

рыкъдыла.

Болум-информация ара
Север Осетияда къырал итог аттестацияны бардыра 

туруп болум-информация ара 2014 жылда биринчи кере 

ишлерикди. Аны юсюнден республиканы Билим бериу эм 

илму министерствосуну пресс-службасында айтхандыла.

- Араны къурау ЕГЭ-ге къатышханлагъа бир тенгли онгла-

ны жалчытыуну инструментлеринден бирлериди. Болжалын-

дан алгъа берилген экзаменлени кёрюмдюлери шагъатлыкъ 

этгенлерича, бу ишде биз алгъа иги  атлагъанбыз,- деп, 

чертгенди профильли ведомствону башчысы Алан Огоев.

СИЦ (ситуационно-информационный центр) Север-Осе-

тия къырал педагогика институтну мурдорунда къуралады. 

Аны мураты - ЕГЭ экзаменни информация халда бардырыу-

ну жалчытыуду, аны тюз бардырыуду.

Кёп сабийли аналагъа - 
майдалла бла премияла

Ставрополь крайда Юйюрню кюнюнде кёп сабийли 

аналагъа «Ана махтаулукъ»  майдалланы бергендиле. 10 

эм андан да кёп сабийни ёсдюргени ючюн деген биринчи 

даражалы саугъаны быйыл бир ана да алмагъанды.

7-ден 9-гъа дери сабийни тапханлары эм айнытханлары  

ючюн экинчи даражалы майдалны юч ана алгъандыла эм 

алагъа 50-шер минг сом ахча саугъа берилгенди. 5 эм 6 

сабийлери болгъан онюч тиширыугъа ючюнчю даражалы 

майдалла эм 30-шар минг сом.

Байрам ингирде  губернаторну борчларын болжаллы 

халда толтургъан Владимир Владимиров айтханыча,  бу-

сагъатда регионда юч эм андан да кёп сабийлери болгъан-

ла 26  минг юйюр бардыла. Крайда адамланы кёплери 

юйюрню сюйюп къурайдыла эм сабийле табадыла.

Межгитни ачылыууна аталгъан марафоннга 
15 минг адам къатышханды

Чеченде Аргун элде  Аймани Кадырова атлы межгитни 

ачылыууна жораланнган марафоннга 15 минг адам къа-

тышханды. Акциягъа, белгиленнгенинден эсе, 10 кереге кёп 

адам келген эдиле, дегендиле ИТАР-ТАСС-ны корреспон-

дентине ол ишни къурагъанладан бири Яха Дудаева.

Ол айтханыча, акциягъа жаланда Чеченде жашагъанла 

угъай, Север-Кавказ федеральный округну субъектлерин-

ден да кёп келечиле къатышхандыла. Финишге биринчи 

болуп Равиль Зингашин келгенди. Ол Чеченнге 2011 жылда 

кёчгенди. Анга  «Форд Фокус» автомобильни къолуна тап-

дыргъандыла, башха 9 призёрчугъа уа - экинчиден оннга 

дери  жерлени алгъанлагъа – 50-ден 500 минг сомгъа дери 

ахча саугъала берилгендиле. 

Гейдар Алиевни фонду Астраханьда 
сабий сад сюерикди 

250 жери боллукъ сабий садны Азербайджанны Гейдар 

Алиев атлы фонду Астрахань  шахарда ишлерикди. Аны 

биринчи жарымы хайырланылыргъа быйыл сентябрьде  - 

Тёртюнчю Каспий саммитни ачылыр кюнюнде берилликди. 

Аны юсюнден ИТАР-ТАСС-ны корреспондентине  Битеурос-

сей азербайджан конгрессни Астрахань регион бёлюмюню 

председатели Адалят Гусейнов айтханды.

Сабий сад Волжская орамда – шахарны ара районла-

рындан биринде - орналырыкъды. Бусагъатда ол жерде 

мекямны мурдоруну чыпынлары салынып турадыла.

суну, толтуруучу властьны бир структурасыныча,  шарт оноула чыгъарыргъа эмда 

аланы толтурургъа да къолундан келликди. 

РФ-ни Президентини СКФО-да толу эркинликли келечисине Сергей Меликовну 

салыуну сылтауун мен регионда къоркъуусузлукъну кючлендирирге керек болгъаны 

бла байламлы этеме.

АБШАЛАНЫ Магомет, 
«Алан» жамауат организацияны ара советини председателини орунбасары, 

физика-математика илмуланы доктору, профессор, РАЕН-ни керти члени:
- СКФО-да жангы башчыла бек алгъа экономиканы айный барыуун эмда халкъ-

ны къоркъуусузлугъун жалчытыргъа керекдиле. Бизни округда,жарсыугъа, жерни 

юсюнден бир тынгылы оноу этилмегенди. Аны бла байламлы законну толтуруу - баш 

борчладан бириди. Север Кавказны республикаларында жашагъанла барысы да 

жер къоллу болурча, алада ишлерча, жер аланы араларында тенг юлешинирча 

этерге тийишлиди. Бюгюнлюкде уа биз кёрюп турабыз: бирледе мингле бла гек-

тарла, башхалада уа  - жукъ да жокъ.   

Ма ол жумуш тамамланса, биринчиден, ишсизлени саны азайырыкъды, экин-

чиден, адамланы тышына кетип баргъанлары тохтатыллыкъды, жарашдырыучу 

промышленность аягъы юсюне турлукъду, республикаланы экономикалары кётю-

рюллюкдю. Аны ызындан а гражданланы къоркъуусузлукълары да кючленирикди. 

Нек дегенде адамланы ишсиз турмаулары - ырахатлыкъны мурдоруду.

Эслеринден кетмезлик жолоучулукъЭслеринден кетмезлик жолоучулукъ

«Кабба лкэнерго» ачыкъ ак-

ционер общество Анзорей элде 

хайырланыучуланы жумушларына 

къарагъан жангы ара ачханды. 

Къууанчлы ишге «Россети» ком-

панияны Север Кавказ федераль-

ный округда эмда Калмыкияда бё-

люмюню башчысыны орунбасары 

Анатолий Коробенков, Лескен рай-

онну администрациясыны башчы-

сыны орунбасары Мухамед Абазов 

эм башхала къатышхандыла.

Алгъышлау сёзюнде Анатолий 

Коробенков жангы арагъа бийик 

Къайгъырыу

Хайырланыучулагъа таплыкъгъа

Телефонланы юсюнден эн-

диге дери да айтыла келеди. 

14 пунктда (ала уллу школла-

дыла) стационар металлоиска-

тельле боллукъдула. Аладан 

къалгъанларында уа къолда 

тутарчала бла къарарыкъдыла. 

«Андан эсе, багъалы сабийле, 

ата-анала, ол кюн телефонну 

биргегизге алмагъыз. Нек де-

генде ол къолугъузда болса, 

алданыргъа да боллукъсуз. 

Аллыгъызда кенгнге ачылгъан 

эшиклени, аягъыгъыз бла уруп, 

жапмагъыз»,-деп эсгертгенди 

министр.

Быйыл ол неда бу сылтау 

«ЕГЭ-ни тюз халда бардырыу - 
барыбызны да борчубузду»

Ахыры. Аллы 1-чи бетдеди.

Республикадан жыйырма тёрт школчу бу кюн-
леде къыралны ара шахары Москвагъа баргъан 
эдиле. Аланы ары  Коммунист партияны Къабарты-
Малкъар республикалы бёлюмю ашыргъан эди. 
Къызчыкъланы бла жашчыкъланы биргелерине 
делегациягъа башчылыкъ этип, партияны Бахсан 
район бёлюмюню члени Равида Казарова эмда 
Нальчикде  райкомну  члени Виолетта Тумова элт-
гендиле. Алагъа  Къырал Думаны  депутатлары 
Анатолий Бифов эмда Казбек Тайсаев тюбеген эди-
ле. Ала къыралны ара шахарында Къабарты-Мал-
къардан келгенле эрикмей,бир затдан къыйналмай 
турур ючюн, къолдан келгенни аямагъандыла.

бла экзаменден къысталгъан 

сабийни аны экинчи кере, ал-

гъын жылланы резерв кюнле-

риндеча, берирге онгу жокъду. 

Ол ЕГЭ-ни жаланда экинчи жыл 

бераллыкъды. Сабий телефон 

бла хайырланмагъан эсе да, 

аны анда болгъаны билинсе, 

аллай абитуриент экзаменден 

къысталлыкъды.

Пресс- конференцияны кезиу-

юнде школчу онбир жылны иги 

окъугъан  эсе, ол ЕГЭ-ни къый-

налмай бераллыгъыны юсюнден 

да айтылгъанды. Сабийлени ке-

рексизге къоркъутуп, абызыра-

тып турургъа жарамазлыгъыны 

юсюнден да.

Хар пунктда медицина жаны 

бла болушлукъ этерча адамла 

да ишлерикдиле. Сабийлени, 

ала бла бирге уа жамауат къа-

раучуланы,  эркинликлерин, 

къоркъуусузлукъларын жалчы-

тыу да бийик даражада боллугъу 

чертилгенди.

Тюбешиуде КИМ-лени юсле-

ринден да кёп айтылгъанды. 

Болсада ала, бирси жылладача, 

Интернетде табылып къалмаз-

лыкълары да. Быйыл экзамен 

пакетле складладан пунктлагъа 

эрттенликде сагъат бешден 

башлап алай ашырыллыкъдыла. 

Алгъын РЦОИ кеси болгъан 

эсе склад, быйыл ол алай тюй-

юлдю. Ол жаланда ишлеге 

къарау бла кюреширикди. 

Экзамен пакетлени бир къа-

уумуна биринчи регионлада 

къараргъа боллугъун (пере-

крёстная проверка) да бил-

диргенди Емузова. Ала къал-

лай бир боллукъдула, къайры 

ашырыллыкъдыла - ол белги-

сизди. КИМ-лени ташырыкъ 

спецсвязьланы къоркъуусуз-

лукъларыны юсюнден айтхан 

заманда уа, ала да тынгылы 

жалчытылыннганлары белгили 

болгъанды.

Ахырында Нина Емузова ЕГЭ 

бла байламлы проблемала 

сабийлени угъай, таматала-

ныкъы болгъанын чертгенди. 

«Биз алагъа таплыкъгъа, тын-

члыкъгъа деп ишлейбиз. Сабийле 

уа аны сезерге керекдиле»,-

дегенди.

Быйыл республикада къошакъ 

39-чу экзамен пункт да ишлерик-

ди. Ол школланы быйыл бошагъ-

анладан угъай(!), бирси жыллада 

тауусханладан аллыкъды экза-

менни. Ол КъМКъУ-ну устазланы 

усталыкъларын ёсдюрген инсти-

тутуну мекямында къураллыкъ-

ды. Кесини ишин июльда башла-

рыкъды. Бу пунктда экзаменлеге 

сурау да бирсиледеча боллукъду.

МОКЪАЛАНЫ Зухура.

сюйюп айта эдиле.

Аланы келгенлерине жорала-

нып, митинг да къуралгъанды. 

Анда уа КъМР-ни Парламентини 

депутаты Шауаланы Илияс, Ком-

мунист партияны Къабарты-Мал-

къар республикалы бёлюмюню 

таматасы Борис Паштов, шахар 

комитетни биринчи эм экинчи  

секретарьлары Владимир Тумов, 

Мисирланы Жамал, Уллу Ата 

журт урушну ветеранлары, пар-

тияны членлери да келген эдиле.

Борис Султанович сабийле  

сау-саламат къайтханларына 

къууаннганын билдиргенди, 

бу  жолоучулукъларын а ла 

терк-терк эсгере турурларына 

ышаннганын айтханды. Жаш 

пионерлени  партияны эртте-

гили члени  Владимир Темир-

жанов, Уллу Ата журт урушну 

ветераны Любовь Остапова да 

алгъышлагъандыла.

Ата-аналаны атларындан 

74-чю номерли сабий садны 

директору Хочуланы Зайнаф 

сёлешгенди. Ол, Москвагъа 

къызы бла бирге кеси да бар-

гъанын айтып, сабийлеге хар 

жерде да бек иги къарагъанла-

рын, бек сакъ болгъанларын да 

чертгенди. 

- Не гитче иш да эсге алынн-

ганды. Бу керти да огъурлу эмда 

керекли иш эди. Нек дегенде ма 

быллай юлгюледе юйретирге 

керекди ёсюп келген тёлюлени. 

Быллай затла аланы эслеринде 

бютюн иги къаладыла. Алайды 

да, бу жолоучулукъну къурагъан-

ла бек сау болсунла, ол бир чурум 

тапмазча ётгенди,- дегенди. 

ХОЛАЛАНЫ Марзият.

Москвада болгъан кюнлерин-

де сабийле, Къызыл майданны 

кёргенден сора да, Арбатда да 

айланнгандыла. Уллу Ата журт 

урушну кезиуюнде ёлген аскер-

чилеге ишленнген мемориалны 

да жокълагъандыла.

Бизни республикабыздан 

сора да, ары къыралны жый-

ырма алты шахарындан, Бе-

лоруссиядан,  Къырымдан да 

биринчи кере сабийле бар-

гъандыла. Къызыл майданда 

къууанчлы линейка болгъан-

ды, Королёв шахардан сабий 

художестволу коллектив  уллу 

болмагъан концерт программа 

кёргюзтгенди. Галстукланы уа 

сабийлеге РФ-де Коммунист 

партияны башчысы, Къырал 

Думаны депутаты Геннадий 

Зюганов, аскер илмуланы про-

фессору адмирал Васильев да 

къысхандыла. Бизни сабийле 

Зюганов бла да суратха тюш-

гендиле. 

Андан сора ала Пионерлени 

къаласына баргъандыла, анда 

уа, тёреде болгъаныча, уллу  

от жандырылгъанды. Сабийле 

аны тёгерегинде айланып, ой-

нап, назмула айтып, зауукълукъ 

тапхандыла. Аланы араларында 

Хасанияны 16-чы номерли шко-

лундан Созайланы Амин, Молла-

ланы Асият, Ностуланы Амина, 

Ёлмезланы Айна да бар эдиле.

- Биз Москвагъа биринчи кере 

баргъанбыз, деп хапарлагъан-

дыла ала. - Къызыл майданны 

телевизордан къарап кёре эдик 

да, анда болгъаныбыз бютюнда 

хычыуун кёрюннгенди.  Сёз-

сюз, биз бу жолоучулугъубузну 

юсюнден тенглерибизге хапар 

айтырыкъбыз, ол кеси уа эсибиз-

де ёмюрге къаллыкъды. Бизни 

Арбатда бек иги ресторанда 

сыйлагъанларындан сора да, 

мороженое, конфетле алып да 

ашата эдиле. Къысхасы, биз 

нени сюйсек да, аны алып бер-

гендиле.

Сабийле поездден тюшгенлей, 

аланы Нальчикде Келишиулюк-

ню майданында Ленинни эс-

гертмесини къатына келтирген 

эдиле. Ала  арып, талып тургъан-

ларына да къарамай, жарыкъ 

эдиле, Москвадан хапарны да 

ЮЙРЕТИУ

магъана бергенди. Хайырланыу-

чуланы жумушларын тийишлисича 

тамамларгъа себеплик этеригине 

ышаннганын айтып, «Россети» бу 

системаны игилендириуге аслам 

эс бургъанын чертгенди ол. 

Районда жашагъанланы анда 

электрокюч ючюн тёлеулени бер-

генден сора ток бла жалчытыу 

бла байламлы башха жумушланы 

тамамларгъа онглары да бол-

лукъду. Специалистле электрокюч 

бла жалчытыугъа келишим этер-

ча къагъытланы не да сетьлеге 

къошулургъа эркинлик берген 

документлени жарашдырыргъа 

болушурукъдула эмда хайырла-

ныучулагъа керек информацияны 

берликдиле. 

Компания къурап бизни ре-

спубликада бу ючюнчю арады. 

Жууукъ кезиуде районлада бла 

шахарлада энтта да быллай он-

тёрт объектле къураллыкъды, деп 

билдиргендиле «Каббалкэнергону» 

пресс-службасындан.

Бизни корр.

КУЛЬТУРА

Законсузлукъ

ЗАКОНОПРОЕКТ

Миллет биригиулеИлмугъа атламла

Белгилисича,  миллет куль-

тура арала туугъан жерле-

ринден айырылып жашагъ-

анланы   ёз тиллерин, мада-

ниятларын, адет-тёрелерин 

сакъларгъа болушадыла. 

Профессор, филология ил-

муланы доктору Али Дада-

шев  Битеуроссей азербайд-

жан биригиуню республика-

да   бёлюмюне башчылыкъ 

этеди. Аны айтыууна кёре, 

ала  бардыргъан иш бек 

магъаналыды. Нек дегенде  

бусагъатдагъыла бир бирле-

рине иги болмакълыкъны, 

Ата журтларына кертичилик-

ни  бираз унутаракъдыла. 

- Бюгюнлюкде модагъа 

кирген «толерантность» де-

ген сёзню аслам жюрю-

тюлгенин терсге санайма. 

Арабызда тёзюмлюк угъ-

ай,  тенглик керекди, - деп, 

баш организацияларыны 

алгъышлауун  окъугъанды.

Таукенланы Галина уа 

КъМР-ни Парламентини  

Президиумуну атындан Да-

дашевни миллет культураны 

айнытыугъа эмда арада бай-

Федерация Совет 29-чу 
апрельде кинода эм сах-
нада аман сёз айтыуну 
тохтатыуну юсюнден за-
конопроектни къабыл эт-
генди. Закон Владимир 
Путин анга 2014 жылда 1-чи 
июльда  къол салгъандан 
сора кюч аллыкъды. Алай 
эсе да, россейли театрла 
шёндю да спектакльле-
ринде аллай лексика бла 
сёз хайырланмазгъа кюре-
шедиле. «Известия» газет 
бардыргъан соруулагъа 
театрланы директорлары 
эм художестволу оноучула-
ры оюнларына тюрлениуле 
кийиргендиле неда жууукъ 
кезиуде алай этерикдиле. 
Жаланда москвачы тюз  
театргъа  тиймейди ол оноу - 
аны  художестволу оноучусу 
Михаил Угоров ол законнга 
«идиотский» дегенди эм  
анга бойсунургъа унамагъ-
анды.

- Орус тил бла демле-
ширге жарамайды. Аны 
филолог болгъаным ючюн 
айтама. Биз къабыл этилген 
ол законнга эс бурлукъ тюй-
юлбюз. Шёндю авторланы 
эркинликлерини юслерин-
ден закон жашауда барды-
рыла турады, алай эсе, мен 
драматургну текстине тиер-
ге эркин тюйюлме. Алгъа ол 
праволу терсликни Дума тап 
тохташдырсын.

«Россей Федерацияны 
къырал тилини юсюнден 
федеральный законнга» 
тюрлениуле кийириуню 
юсюнден законда айтыл-
гъанына кёре, «тузлу» сёз  
хайырланыргъа литература 
эм искусство  чыгъарма-
лада эм асламлы инфор-
мациялада, андан сора да, 

КъМР-де МВД-ны Жол-

лада жюрюуню къоркъу-

усузлугъу жаны бла ин-

спекциясы  республиканы 

жеринде болгъан авария-

ланы санын азайтыр, кеф 

болуп, правалары болмай 

рульгъа олтургъанланы 

санын азайтыр мурат бла 

«Бахус. Водитель без прав» 

Институтну ректору про-
фессор Рахайланы Анато-
лий, аны ача, дунияны ба-
шында бек ачы урушладан 
биринде жыйырма жети 
миллиондан аслам адам 
жоюлгъанын, бизни жер-
лешлерибизден да, туугъан 
жерлерин къоруулай, кёпле-
ри жан бергенлерин эсге 
салгъанды. «Бу кюнледе, 
алагъа жоралап, ветеран-
ларыбызны хурметлери-
не  да республиканы окъуу 
юйлеринде, библиотека-
ларында, маданият арала-
да да тюрлю-тюрлю ишле 

22-чи майда «Жан» адабият биригиу, 

Шимал Кавказны искусстволарыны къырал  

институту   республикада жашагъанланы, къо-

накъланы да белгили чеченли  поэт Асламбек 

Абдулаевни чыгъармачылыкъ жолуна аталгъан 

«Встретить май» деген музыкалы-поэтика ин-

гирге чакъырадыла.

Анда  А. Шогенцуков атлы къабарты къырал 

драма театрны актёрлары бла СКГИИ-ни  

актёр усталыкъ кафедрасыны  студентлери ав-

бардырылгъандыла. Бизни 
институт да ол жумушладан 
бир жанында къалыр амалы 
жокъ эди. Бу конференция 
да  «Тарыхны эсгериу» деген 
проектге кёре къуралгъанды. 
Аны атына «Ёмюрлюк мах-
таулукъну бетлери» деп да 
бошдан аталмагъанды. Нек 
дегенде озгъан ишлени унут-
хан миллетни келир заманы 
жокъду»,-дегенди.

Конференцияны андан 
ары институтну проректору 
профессор Эфендиланы 
Фуад бардыргъанды. Ол сёз-
ню Къабарты-Малкъар къы-

рал аграрный университетни 
биринчи курсуну студенти  
Абдуллаланы Махмутха бер-
генди. Жаш алим докладын 
бир эллисине - Ахматланы 
Пакны жашы Ханапийге -  
атагъанды. 

Ма аны жазыу ишинден 
жаланда бир ненча  тизгин: 
«Кичи сержант  биринчи кере 
къазауатха Москва-Можай-
ский жанында киргенди. Аны 
жигитлиги эмда акъыллы 
оюм эте билиую ючюн  бё-
люмге командирликге сал-
гъандыла. Эки кере жаралы 
да болгъанды, алай аягъы 

юсюне тургъанлай, душман-
ны къырыргъа киришгенди. 

19 4 2  ж ы л д а  ф а ш и с т 
окъ бутуна тийгенде, го-
спитальда аны кесип кете-
рирге керекди, дейдиле. 
Болсада жаш ауруугъа да 
кесин хорлатмайды. Уруш 
жолла бла Балтий кёлню 
жагъасына дери жетгенди. 
Уллу Хорламгъа уа  Ригада 
тюбегенди. Юйюне, Был-
лымгъа, келгенинде уа аны 
кёкюрегинде Махтаулукъ-
ну, Къызыл Жулдузну, Ата 
журт урушну орденлери, 
«Кишилик ючюн», «Герма-
нияны хорлагъаны ючюн», 
«Москваны къоруулагъа-
ны ючюн» деген майдалла 
жылтырай эдиле».

Конференцияда битеу да 
жыйырма тёрт адам доклад 
этгенди. Аланы барындан 
да юзюкле келтирир онг 
жокъду. Болсада  къауумун 
сагъыныуну тюзге санайма. 
Бызынгылы Ботталаны Асият 
генерал Деппуланы Хакимни  
юсюнден тынгылы материал 
жыйышдыргъанды, кита-
пладан, газет статьяладан 
угъай, эллилеринден, жуу-
укъларындан соруп.   

Алина Жекамухова уа 
«Уллу Ата журт уруш аланы 
юйюрлерини къадарында» 
деген темагъа доклад эт-
генди.Аны аппаларындан 

кинозаллада фильмлени 
кёргюзтгенде  эркинлик бе-
риллик тюйюлдю.

Аны бла бирге кинемато-
граф эм литература жаланда 
халны тапландырып къоя-
рыкъ эселе, сыйсыз сёзлени 
хайырланнган фильмлеге 
прокат удостоверенияла бе-
риллик  тюйюлдюле, кита-
планы уа энчи целлофан 
упаковкалагъа саллыкъ эсе-
ле, театр бла болум къыйы-
ныракъды.

Юрист Сергей Жорин «Из-
вестияны» корреспонденти-
не айтханына кёре, жангы 
праволу акт бла авторну 
эркинлигини юсюнден закон, 
кертиси бла да, алыннганды.

-Алай эсе, авторланы кес-
лерини чыгъармаларын 
жангыдан хазырларгъа эм 
жангыртыргъа эркинликлери 
барды. Автор «тузлу» сёзсюз 
чыгъарманы художестволу 
магъанасы тюрленнгенин 
кёргюзталса, театр эркин 
тюйюлдю текстге тиерге,-
дегенди авторну эркинлиги 
жаны бла специалист.

Болсада, «Известияны» 
корреспондентине ангылат-
ханларына кёре, театрланы 
оноучулары ол проблеманы 
бек тынч тамамларыкъдыла,  
спектакльни репертуардан 
кетерип.

- Бизде «Мажюсюле» де-
ген постановка  бара тура-
ды. Анда къаты сёз кёпдю,-
дегенди «Известияны» кор-
респондентине Омскедеги 
«Бешинчи театрны» адми-
нистратору. «Эштада, биз  
аны репертуардан  кетерлик 
болурбуз, нек дегенде пье-
саны автору сау тюйюлдю 
(драматург Анна Яблонская 
«Домодедово» аэропортда 

2011 жылда болгъан терактда 
ёлгенди.

Аны бла бирге, Татьяна 
Бакулинаны  айтханына кёре, 
эриши сёзлени театр фемиз-
мала бла   алышыр муратлы  
тюйюлдю, нек дегенде ол 
ётюрюкге бек ушагъаны 
ючюн.

Культура жаны бла Думаны 
комитетини ушакъчысы Вик-
тор Фральцев «Известияны»  
корреспондентине айтханы-
на кёре, жорукъла бир кибик-
диле  къырал театрлагъа да, 
энчи театрлагъа да.

- Бизни ишчи къаууму-
бузда хазырланыу процесс 
баргъанда,  бу законнга кёре 
ким жууаплы боллукъду сце-
нада  аман  сёз айтылгъаны 
ючюн - актёрму,  спектакльни  
салгъан режиссёрму неда 
площадкамы? Даулаша ке-
тип, ахырында барысы да 
келишгендиле  - былайда жу-
уаплы организаторла болур-
гъа кереклилигине. Биз хар 
актёрну къуууп айланаллыкъ 
тюйюлбюз да, аны ючюн.

Кёп театр кеси коррек-
тураны бардыргъандыла. 
Омскеде оноучула Анна 
Яблонскаяны «Мажюсюле» 
деген пьесасына редактор-
лукъ эталлыкъ тюйюл эселе,  
Томскеде аны бек тап тамам 
этгендиле.

- Бизни «Мажюсюлери-
бизде» экинчи кёргюзтю-
уден башлап «тузлу» сёз 
жокъду,-дегенди «Изве-
стияны» корреспондентине 
Томскедеги ТЮЗ-ну оноу-
чусу Владимир Казаченко. 
Аны айтханына кёре, ала 
спектальдеги жангы закон 
жыл мындан  алда биринчи 
окъулгъанда окъуна къабыл 
этген эдиле. Ол перспекти-

валы эди да, аны ючюн.
Прокопьевск драма те-

атрны директору Людмила  
Купцованы айтханына кёре, 
театр шёндю окъуна аман 
сёзлю пьесаланы алмайды 
неда драматурглагъа  ол 
кемчиликлени кетеригиз, 
дейди.

-  Биз жангы законнга 
хазырбыз. Бизни бир-бир 
режиссёрларыбыз «тузлу» 
сёзлени кеслери окъуна ке-
тергендиле, бир-бирле бла 
уа энчи халда сёлеширге 
тюшгенди. Энди контрак-
тны къабыл этерден алгъа 
ол вопросну тамамларгъа 
итинебиз,-дегенди Людмила 
Купцова.

Театрланы оноучуларыны 
бир кесеги жангы законот-
ворчестволу башламчылыкъ-
ны сёкгенди, алай эсе да, 
анга бойсунургъа угъай де-
рик тюйюлдюле.

- Биз драматургла бла 
бир бирни ангылап ишлей-
биз, ала хар заманда да биз 
айтханнга угъай демейди-
ле, пьесалагъа жангыдан 
къарайдыла,-дегенди худо-
жестволу оноучу, Мейерхольд 
атлы араны башчысы Виктор 
Рыжаков. - Бизни болуму-
буз чурумлу тюйюлдю. Биз 
ушагъыусуз сёзлени художе-
стволу борчланы тамамлар 
ючюн хайырланабыз, алай-
ды да, аланы магъанасы 
барды. Редакторлукъ этиу уа 
спектакльлеге  заран болмай 
къаллыкъ тюйюлдю.

«Красный факел» деген 
Новосибирьскедеги театрны 
директору Ксения Гусева да 
«драматургла угъай» дерик 
тюйюлдюле аланы пьесала-
рыны текстлерин  тюрлен-
дирселе да, дегенди.

ламлыкъ жюрютюуге салгъан 

къыйыны ючюн Сыйлы грамо-

та бла саугъалагъанды. Гер-

гъокъланы Жамболат, Татья-

на Рыльцова да  диаспораны 

келечилерини бардыргъан 

ишлери ючюн ыразылыкъ-

ларын айтхандыла.  Андрей 

Тупикин а, Азербайджан эрт-

теден бери да Россей бла къа-

ты байламлыкъда болгъанын 

Ахырында  культура ара-

ланы келечилери буруннгу 

адет-тёрелерин тепсеуле, 

жырла бла ачыкълагъанды-

ла, къонакъланы азербайд-

жан миллет аш-азыкъ бла 

сыйлагъандыла .

ЖАНГОРАЗЛАНЫ 

Нажабат.

Сурат авторнуду.

Мухадин Нагоевни театры 24-чю майда 
кезиулю оюнуна чакъырады. Ол ингирде ар-
тистле Кен Людвигни «Звёздный час» деген 
комедиясын кёргюзтюрюкдюле. Аны къараучу 
жаратыр деп ышанабыз.

ланы Север-Кавказ институтунда студент-ланы Север-Кавказ институтунда студент-
лени Уллу Ата журт урушда Хорламны лени Уллу Ата журт урушда Хорламны 
69-жыллыгъына аталгъан  экинчи илму-69-жыллыгъына аталгъан  экинчи илму-
практика конференциялары болгъанды. практика конференциялары болгъанды. 
Аны ишине  Къабарты-Малкъар къырал Аны ишине  Къабарты-Малкъар къырал 
аграрный университетни, КъМКъУ-ну, аграрный университетни, КъМКъУ-ну, 
«Единая Россия» политика партияны, «Па-«Единая Россия» политика партияны, «Па-
триот» жаш тёлю жамауат организацияла-триот» жаш тёлю жамауат организацияла-
ны келечилери, Бызынгы элни орта школу-ны келечилери, Бызынгы элни орта школу-
ну окъуучулары да къатышхандыла. ну окъуучулары да къатышхандыла. 

бири Чита шахарда заводда 
фронтха керекли затланы 
ишлегенди. Башхалача, 
сууукъ да, ач да болгъанды. 
Андан 1946 жылда къайт-
ханды. Къызны ыннасы 
да къазауат жыллада кёп 
къыйынлыкъ сынагъанын, 
ол огъурлу адам болгъанын 
да белгилейди.

- Бу теманы къолгъа ал-
гъаныма къууанама. Ол  
сюйген  адамларыма башха 
кёзден къаратханды. Ары 
дери  аппаларымы, ынна-
ларымы юсюнден артыкъ 
кёп зат билмей эдим, аланы 
къадарларын тинте, бирде 
жюрегим къозгъала, бирде 
ёхтемлик сезим бийлеп,алай 
жазгъанма,-деп бошагъан-
ды сёзюн Алина.

Совет Союзну Жигити 
Байсолтанланы Алимге, 
связьчы Владимир Дени-
сенкогъа, аскер жырлагъа, 
урушну сабийлерине, тан-
клагъа, ветеранлагъа, жер-
лешлеге аталгъан докладла 
да сейирлик болгъандыла. 

Конференцияны кезиуюн-
де къабыргъада уллу экран-
да  документли фильм, жер-
лешлерибизни суратлары 
да кёргюзтюле эдиле. 

ХОЛАЛАНЫ Марзият.
Суратланы автор 

алгъанды.

Студентле тынгылы Студентле тынгылы 
материалла жыйышдыргъандыламатериалла жыйышдыргъандыла

Театрла ушагъыусуз сёзле айтмай ойнаргъа келишгендиле
- Ол бир тюрлю келишим 

боллукъду. Пьесала сах-
налада бардырылыргъа 
керекдиле, столлада атылып 
турмай,-дегенди Ксения  
Гусева.

Ш ё н д ю  « Д о в л ато в » . 
«Анекдоты» деген спек-
такльни жарашдыра тур-
гъан режиссёр Дмитрий 
Егоров «Красный факелни» 
сценасында классикалы 
совет текстледе болгъан 
ушамагъан сёзлени кете-
рирге тюшгенин жарсып 
айтханды.

- Мен театргъа заран тю-
шерин сюймейме. 15-чи 
июньда премьерабыз бол-
лукъду, аны «тузлу» сёзле 
бла бардырыргъа керекми-
ди да,  артда аланы кесип 
кетерлик эселе? – дегенди 
режиссёр.

Екатеринбургдагъы «Ко-
ляда-театрны»  оноучусу Ни-
колай Коляда комментария-
ла берирге унамай тургъан-
ды, болсада, учрежденияны 
администрациясында «Из-
вестияны» корреспонден-
тине айтханларына кёре, 
театрда «тузлу» сёзлери 
болгъан пьесала жокъдула, 
ол себепден ол сахнада 
сыйсыз оюнланы салмайды. 

Законопроектге Прези-
дент къол салса, анга бу-
зукълукъ этгенле тазирле  
тёлерикдиле 50 минг сомгъа 
дери. Экинчи кере жибер-
селе аллай затны ахча та-
зирлени ёлчемлери кёбей-
ирикдиле. Андан сора да, 
учрежденияланы ишлерин 
юч айгъа дери  тохтатыргъа 
боллукъдула.

«Известия» газетден.

Тенгликге, шуёхлукъгъа итиниулюк
Кёп болмай  КъМР – ни Культура фон-

дунда «Азери» деген азербайджанлыланы 
миллет культура араларыны 10-жыллыгъ-
ын белгилегендиле.  Ол кюн аланы алгъыш-
ларгъа келгенлени  араларында РФ-ни 
сыйлы артисткасы, Парламентни депутаты 
Таукенланы Галина, КъМР-ни Басма эмда 
асламлы коммуникацияла жаны бла къы-
рал комитетини таматасыны орунбасары 
Гергъокъланы Жамболат, РФ-ни Юстиция 
министерствосуну КъМР-де управлениясы-
ны башчысы Андрей  Тупикин,  «Единая Рос-
сия» партияны келечиси Татьяна Рыльцова 
эм бирсиле болгъандыла.

белгилеп, бусагъатда мил-

летлени жарсыуларына къы-

ралыбыз уллу эс бургъанына 

къууаннганын билдиргенди. 

Бу сёзлеге шагъатлыкъны 

уа эки къыралны араларын-

да болумланы юсюнден 

хапарлагъан видеоролик  

этгенди. Анда Владимир 

Путин политика, экономика 

байламлыкъланы, Азер-

байджанны школларында  

орус тилни юйретирге,  аны 

билирге сюйгенлени саны 

кёп болгъанларыны  юсюн-

ден сёлешгенди.

Руль артына олтургъан 
кефле азаймагъандыла

деген оператив- профилак-

тика иш бардыргъанды. 

Аны кезиуюнде, КъМР-де 

МВД-ны пресс-службасы 

билдиргенича,  37 адам эси-

рип тургъанлай машинаны 

жюрютгенлери ачыкъланн-

ганды. 

Андан сора да, эркинлик 

къагъытлары болмай руль 

артына олтургъан 22 води-

тель тутулгъанды. 58 маши-

на тохтатылып, андан ары 

жюрюрге эркинликлери 

сыйырылгъанды. Бузукъ-

лукъ этгенле барысы да 

административ жууаплы-

лыкъгъа тартылгъандыла.

Бизни корр.

Хакъсыз спектакль
Спектакль 18 сагъатда башланады.
Хар замандача, оюннга хакъсыз кирирге 

боллукъду.
Сорууу болгъан бу телефонла бла сёлешсин: 

40-70-13; (960) 431-95-92.

Ингир

Чеченли поэтни хурметин кёрлюкдюле
торну назмуларын окъурукъдула. Тюбешиуню 

энчи къонакълары уа Къабарты-Малкъарны,  

Ингушетияны, Къарачай-Черкесни  халкъ арти-

сти  Ефрем Амирамов эм Чечен  Республиканы 

сыйлы артисти Султан Маккаев боллукъдула.

Мероприятияны баш мураты - Шимал Кав-

казны поэзиясына эс буруп, регионланы ара-

ларында шуёхлукъ байламлыкъны айнытыуду.

Ингир 17 сагъатда СКГИИ-ни концерт за-

лында башланырыкъды. Билетле хакъсыздыла. 

Жолда жюрюуню къор-

къуусузлугъуну инспектор-

лары ВАЗ-21063 машинаны 

тохтатхандыла. Аны водите-

ли Нарткъаладан 33-жыл-

лыкъ эр киши болгъанды. 

Транспортну тинтгенде, 

полициячыла  кырдыгы бла 

бир пакетни тапхандыла. 

Инспекторла машиналада 
наркотикле тапхандыла

Экспертле тохташдыргъан-

ларыча, ол марихуана нар-

котикди, ауурлугъу да 91,6 

граммгъа жете эди.

Ол кюн дагъыда «Шалуш-

ка» постда «БМВ» машина-

ны тинтгенде,  инспекторла   

наркотикле тапхандыла. 

Экспертле тохташдыргъан-

ларыча, ол героин эди,   

ауурлугъу 1,68 граммгъа 

жетгенди. 

Бу шартлагъа кёре уго-

ловный ишле ачылгъан-

дыла, деп билдиргендиле 

бизге КъМР-де МВД-ны 

пресс-службасындан.

Бизни корр. 

Газетни келир номери 23-чю майда чыгъарыкъды.


